
ACTA DA SESIÓN ORDINARIA  CELEBRADA POLA  COMISIÓN INFORMATIVA 
PERMANENTE  DE  URBANISMO,  VIVENDA,  INFRAESTRUTURAS,  PARQUES  E 
XARDÍNS E MEDIO AMBIENTE O DÍA 24 DE MAIO DE 2013 ÁS 13:30 HORAS.

Sendo as trece horas e trinta minutos (13:30) do día 24 de maio de 2013, reúnese en 
sesión  ordinaria   convocada  ao  efecto  a  Comisión  Informativa  Permanente  de 
Urbanismo,  Vivenda,  Infraestruturas,  Parques  e  Xardíns  e  Medio  Ambiente,   coa 
asistencia das/os concelleiras /os que de seguido se indican. 

Concelleiras/os asistentes:

Vocais:

Grupo municipal popular Grupo municipal socialista Concelleiras/os non adscritas/os

Santiago V. Amor Barreiro José Manuel Miñones Conde Mª Pilar Candocia Pita

Alfredo Taboada Alvelo José Pazos Balsa Susana Mallo Redondo

Olalla Alvite del Río

Xosé Anxo Doval Rey

Mª Dolores Fernández Álvarez

Manuel J. Ferreiro Santiago

Alfonso Rey López

María González Gómez

Emilio Martínez Carballeira

Ramón García Argibay

Presidente: Don Alfredo Taboada Alvelo
Secretaria: Dona Rosa Ana Prada Queipo. 

ORDE DO DÍA:

Punto primeiro.- Aprobación, se procede, de actas anteriores.

A  acta  correspondente  á  sesión  do  19  de  abril  de  2013  resulta  aprobada  por 
unanimidade dos membros presentes.

Punto segundo.- Aprobación definitiva da modificación do Plan Parcial do sector 
S-02 “Alto do Vento I”.

O  señor  presidente  da  comisión  don  Alfredo  Taboada  Alvelo fai  unha  breve 
introdución ao asunto,  dicindo, substancialmente, que  a modificación consiste en 
que nese sector  había dúas parcelas onde estaba previsto construír  dous chalets 
individuais, pero agora se van facer adosados nunha das dúas parcelas, quedando a 
outra libre na que se pretende  facer unha piscina. 

Intervén o concelleiro don  José Manuel Miñones Conde para sinalar a existencia 
dun  erro  nas  datas,  consistente  en  que  o  acordo  plenario  ao  que  se  refire  o 
expediente, de 4 de abril de 2012 é 4 de abril de 2002. Resposta a secretaria de que 
efectivamente se trata dun erro imputable ó informe de secretaría que xa foi corrixido.

Se interesa o  concelleiro  don  Xosé Anxo Doval  Rey por  se  con  este  acordo se 
modifica o uso da parcela, respostando o señor presidente que si.

Intervén o concelleiro don Ramón García Argibay para interesarse por se os titulares 

e as direccións son os correctos, respondendo o señor presidente que se produciron 
varios cambios ao longo do tempo, extremo ratificado polo señor alcalde, que di que 
os xestores actuais son os que figuran como Tabeiros Gestión Global de inmuebles 
S.L.

Tras un breve cambio de impresións o asunto é ditaminado favorablemente cos votos 
a  favor  dos  membros  do  grupo  municipal  popular  e  a  abstención  do  resto  dos 
asistentes á comisión informativa.

E non habendo mais asuntos de que tratar o señor presidente da por rematada a 
sesión ás  trece horas e corenta e cinco minutos do día de referencia de todo o que 
eu como secretaria  certifico.

